
491.  
 

 
[Augsburg], 1. März 1580 

 
An Joachim Camerarius d. J. 
 
UB Erlangen, Briefslg. Trew, Wolf, Hieronymus, Nr. 14. 
 
S. Liberos tuos sospitet Deus. Sed quicquid acciderit: quod sit et philosophi et Christiani 
hominis munus non ignoras: οὐκ ὢν οὐ πληρέων ἀδαήμων, οὒτε βολάων. 4. paginas Suidae abs 
te descriptas, hilarè accepi. Sicubi te ἡ λεπτογραφία καὶ τὰ ἐξίτηλα γράμματα fefellerint: 
videor mihi sagaci diuinatione et erudita, facilè correcturus. Cum autem sis occupatissimus: et 
typographus hoc anno Suidam praelo subiecturus non videatur: et paternae annotationes, ut et 
meae, ad finem operis reĳciendae videantur: si singulis mensibus quaternas paginas, vel ad 
me, vel ad typographum, descriptas miseris: industriam tuam laudabo: teqúe isto labore vel 
hoc anno defuncturum existimo. De interpretatione Latina te laborare nolim. λεκτικὰ plura 
sunt, quam πραγματικὰ: quae ego (si vixero et valuero) in Latino meo Suida patri tuo, et 
praeceptori et amico, perpetuo grati animi memoria colendo, accepta referam. Vale. 
Cal[endis] Martĳ Anno 80. Raptim inter multas occupationes. 
 

Hiero[nymus] Wolfius 
Tuus. 

 
Mitto ad te D. Cratonis literas: qui quid suspicetur de mea excusatione, vides. Sed is longè 
fallitur. οὐδὲν γὰρ προφασίζομαι, ἀλλ᾿ συνειδὼς ἄγνοιαν ἐμαυτῷ καὶ ἀγυμνασίαν συγγραφικὴν, 
τοῖς ἀδυνάτοις ἐπιχειρεῖν, οὐ πρὸς ἀνδρὸς εἶναι φρονίμου ἡγησάμην. ἔῤῥωσο. 




